
				এই পাতাটির মুদ্রণ সংশোধন করা প্রয়োজন। 
( O )
লিখিতে সমর্থ হই নাই, এ জন্য অস্তরে একটা ক্লেশ অনুভব করিতেছিলাম । ইদানীন্তন সময়ে নাটক, উপন্যাস ও নভেলের অভাব নাই । অনেক স্থবিজ্ঞ লেখক অনেক সুপাঠা নভেল লিখিয়াছেন, তাহাই প্রচুর । এ বিধায় আমি বিবেচনা করিলাম যে, এই উপাদেয় ও বৌদ্ধ ধৰ্ম্মের সারসঙ্কলনস্বরূপ কল্পলতা গ্রন্থটা যদি বঙ্গভাষায় অনুবাদ করা যায়, তাহা হইলে বঙ্গসাহিত্যের একটা অঙ্গ পুষ্ট হইতে পারে এবং বিশেষতঃ বঙ্গবাসীরা এতদ্বারা বুদ্ধের উন্নত শিক্ষার পরিচয় পাইবেন।
বঙ্গীয়-সাহিত্য-পরিষৎ আমার এই গ্রন্থের প্রকাশভার লওয়ায়, আমি এ কার্য্যে উৎসাহী হইয়াছি। সোমেন্দ্রকৃত উপক্রমণিকা ও শেষপল্লবের অনুবাদ সর্বাগে দেওয়া হইয়াছে এবং তৎপরে ক্ষেমেন্দ্রের প্রথম পল্লব হইতে পঞ্চবিংশ পল্লব পৰ্য্যন্ত এই প্রথম খণ্ডে প্রকাশ করিলাম। দ্বিতীয় খণ্ডে ৫০ পল্লব পৰ্য্যস্ত হইবে এবং তৃতীয়খণ্ডে ৭৫ পল্লব পৰ্য্যন্ত হইয়। চতুর্থ খণ্ডে গ্রন্থ সমাপ্ত হইবে । এক্ষণে সাহিত্যসেবী বিদ্বন্মণ্ডলী ইহাকে সমেহনয়নে বিলোকন করিলে, শ্রম সার্থক জ্ঞান করিব ।
সোমেন্দ্র গ্রন্থের উপসংহারে লিখিয়াছেন :–
যাবত্তারা তরুণকরুণালোকনী ভক্তিভাজtং কল্যাণীনাং কুলমবিকলং সিদ্ধয়ে সন্নিধত্তে । লোকে যাবদ্বিমলকুশলধ্যানধী লোকনাথঃ তাবদ্বৌদ্ধী বিবুধবদনামোদিনীয়ং কথাস্তাম ॥ ১ ॥
যাবদ্ধৃদ্ধ সকলভুবনোত্তারণায় প্রবুদ্ধে যাবদ্ধৰ্ম্মঃ সুকৃতসরণিস্বৈররত্নপ্রদীপঃ। যাবৎ সঙ্ঘঃ সরসমনসাং দত্তকল্যাণসঙবঃ স্থীয়াত্তাবজ্জিনগুণকথাকল্পবল্লী নবেয়ম ৷ ২ ৷

